
ᑐᑦᓯᕋᐅᓯᐅᖁᔨᔾᔪᑎ 
 

ᐱᔪᓐᓇᖅᑎᑕᐅᔪᑦ ᓂᐅᕕᖅᑏᑦ (ᐃᓄᐃᑦ ᓇᖕᒥᓂᖁᑎᖏᑦ) 2026 ᐊᖓᔪᖅᑳᒥᒃ ᒪᐅᓇᐃᓐᓇᖅ ᓂᕈᐊᕐᓂᕐᒧᑦ 
ᓂᐅᕕᕈᓐᓇᐅᑎᓕᕆᓂᕐᒧᑦ ᐱᓕᕆᐊᑦᓴᖅ 

  
ᒫᑦᓯ 31, 2026 

 
ᐅᓇ ᐊᑭᑦᑐᕋᐅᑕᐅᖏᑦᑐᖅ − ᓂᐅᕕᖅᑎᓕᒫᑦ ᓈᖕᒪᓈᖅᓯᒪᔪᑦ 
ᐃᓚᒐᓛᖏᓐᓂᒃ ᐊᓪᓛᑦ ᐊᑐᕆᐊᓕᖕᓂᒃ ᐊᖏᖅᑕᐅᓂᐊᖅᑐᑦ. 

 
1.0 ᑐᑭᓯᑎᑦᓯᕐᖓᐅᑎ 
 
1.1 ᑐᑦᓯᕋᐅᓯᐅᖁᔨᔾᔪᑎᑦ ᐱᓇᓱᐊᕈᒪᔪᓄᑦ  
 
ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᐃᓇᑦᓯᔪᖅ ᐊᑎᓕᐅᖅᓯᒪᔪᓂᒃ ᐃᓄᐃᑦ ᓇᖕᒥᓂᖁᑎᖏᓐᓂᒃ ᑐᓂᓯᖁᓪᓗᒋᑦ 
ᑐᑦᓯᕋᐅᑎᒥᓂᒃ ᑭᒡᒍᑕᐅᔪᒥᒃ ᑖᑦᓱᒧᖓ ᑐᑦᓯᕋᐅᓯᐅᖁᔨᔾᔪᑎᒧᑦ (RFP). ᑐᙵᕕᒃᑯᑦ ᕿᓂᖅᑐᑦ ᐱᔪᓐᓇᖅᑎᑕᐅᔪᓂᒃ 
ᓂᐅᕕᖅᑎᓂᒃ (ᐊᑎᓕᐅᖅᓯᒪᔪᓂᒃ ᐃᓄᐃᑦ ᓇᖕᒥᓂᖁᑎᖏᓐᓂ, ᑕᐃᔭᐅᔪᓂᒃ “ᓂᐅᕕᖅᑏᑦ” ᐅᕝᕙᓘᓐᓃᑦ 
“ᐱᓇᓱᐊᖅᑐᑦ” ᑖᒃᑯᓇᓂ ᑎᑎᕋᖅᓯᒪᔪᓂ, ᐊᑐᕐᓗᒋᑦ ᑎᑎᕋᖅᓯᒪᓂᖏᑦ) ᐊᖏᕈᑎᖃᕐᓗᑎᒃ ᐱᕕᖃᖅᑎᑦᓯᓗᑎᓪᓗ 
ᓂᐅᕕᕆᐊᖅᐸᑦᑐᓂᒃ ᐊᑐᕈᓐᓇᓂᕐᒥᒃ $100 ᓂᐅᕕᕈᓐᓇᐅᒻᒥᒃ ᑐᓂᔭᐅᔪᑦᓴᒫᒥᒃ ᑕᕝᕗᙵᖓᔪᓂᒃ 2026 ᐊᖓᔪᖅᑳᒥᒃ 
ᒪᐅᓇᐃᓐᓇᖅ ᓂᕈᐊᕐᓂᕐᒧᑦ ᐸᕐᓇᑕᐅᓯᒪᔪᒥᒃ ᒪᐃ 27, 2026. 
 
ᓂᐅᕕᕈᓐᓇᐅᑎᓕᕆᓂᖅ ᐊᑕᖏᖅᑐᓂ ᑮᓇᐅᔭᓕᑕᐅᓯᒪᔪᖅ ᐅᔭᕋᓐᓂᐊᕋᑦᓴᓂᒃ ᐃᓵᔭᐅᔪᓂᒃ ᕿᓂᕐᕕᐅᔪᓂᒃ ᐃᓄᐃᑦ 
ᓄᓇᖁᑎᖏᓐᓂᒃ, ᑐᓂᐅᖅᑲᖅᑕᐅᔪᓃᙶᖅᓯᒪᔪᑦ ᓄᓇᕗᒻᒥ ᐃᓄᐃᑦ ᑮᓇᐅᔭᓂᒃ ᐃᓵᔪᓂᒃ ᐸᐸᑦᑎᔨᒃᑯᓐᓂᒃ. 
 
1.2 ᑲᒪᒋᔭᐅᓯᒪᓂᖓ ᐊᒻᒪᓗ ᐱᔾᔪᑖ  
 
ᑐᙵᕕᒃᑯᑦ ᑭᒡᒐᖅᑐᐃᔪᑦ ᓄᓇᕗᒻᒥ ᐃᓄᐃᑦ ᑕᕝᕘᓇ 1993 ᓄᓇᕗᑦ ᐊᖏᕈᑎᖓᒍᑦ, ᐊᑕᖏᖅᑐᖅ ᓄᓇᑖᕐᓂᕐᒧᑦ 
ᐊᖏᕈᑦ. ᑐᕌᒐᕗᑦ ᓯᕗᒧᐊᒃᑎᑦᑎᓂᕐᒥᒃ ᐃᓄᖕᓄᑦ ᐱᕙᓪᓕᕈᑎᒃᓴᐅᔪᑦ ᐃᓅᓯᒃᑯᑦ, ᐱᖅᑯᓯᑐᖃᒃᑯᑦ ᐱᕙᓪᓕᐊᔪᓕᕆᓂᒃᑯᑦ 
ᑲᔪᓯᑎᑕᐃᓐᓇᐅᖁᓪᓗᒋᑦ ᐊᖏᖃᑎᒌᒍᑦ ᐊᑐᕐᓗᒍ. 
 
2.0 ᑐᕌᒐᑦᓴᑦ, ᐱᓕᕆᐊᒧᑦ ᑐᕌᒐᖅ, ᐊᒻᒪᓗ ᐱᓕᕆᐊᒧᑦ ᐃᓱᓕᕝᕕᒃ 

2.1 ᑐᕌᒐᑦᓴᑦ 
 
ᑐᙵᕕᒃᑯᑦ ᐅᑉᐱᕈᓱᑦᑐᑦ ᐱᓇᓱᐊᒐᖏᑦ ᑎᓕᔭᐅᓯᒪᔾᔪᑎᖏᓪᓗ ᑭᒡᒐᖅᑐᐃᓂᕐᒥᒃ ᐃᓄᓐᓂᒃ ᓴᕐᖓᑎᑕᐅᓯᒪᓂᖏᓐᓂᒃ 
ᖁᑦᓯᓂᖅᓴᐅᑉᐸᑕ ᓂᕈᐊᕆᐊᖅᑐᖅᑐᑦ ᑐᙵᕕᒃᑯᑦ ᓂᕈᐊᖅᑎᑦᓯᓂᖏᓐᓂ, ᐊᒻᒪᓗ ᐊᔭᐅᖅᑑᑎᑦᓴᒥᒃ ᐋᖅᑭᑦᓯᓯᒪᓂᕐᒥᒃ 
ᑲᔪᖏᖅᓴᐅᑎᑦᓴᒥᒃ ᓂᕈᐊᕆᐊᖅᑐᓂᖅᓴᐅᖁᓪᓗᒋᑦ. ᑕᕝᕗᖓ, ᑐᙵᕕᒃᑯᑦ ᑐᓂᓯᓂᐊᖅᑐᑦ $100 ᓂᐅᕕᕈᓐᓇᐅᒻᒥᒃ 
ᑕᒪᐃᓐᓄᑦ ᐱᔪᓐᓇᖅᑎᑕᐅᔪᓄᑦ ᓂᕈᐊᖅᑎᓄᑦ ᐱᖃᑕᐅᔪᓄᑦ 2026 ᐊᖓᔪᖅᑳᒥᒃ ᒪᐅᓇᐃᓐᓇᖅ ᓂᕈᐊᕐᓂᕐᒧᑦ. 
 
ᑐᕌᒐᖓ ᑖᑦᓱᒪ RFP ᕿᓂᕐᓂᕐᒧᑦ ᑲᑎᖅᓱᐃᓂᕐᒧᓪᓗ ᑎᑎᕋᖅᓯᒪᔪᓂᒃ ᐱᔪᓐᓇᖅᑎᑕᐅᔪᓄᑦ ᓂᐅᕕᖅᑎᓄᑦ (ᑖᓐᓇ 
“ᓂᐅᕕᖅᑏᑦ ᑎᑎᕋᖅᓯᒪᔪᑦ”) ᐊᖏᕈᑎᖃᕐᓗᑎᒃ ᓂᐅᕕᕈᓐᓇᑎᑦᓯᓂᐊᖅᑐᑦ $100−ᒧᑦ ᓂᐅᕕᕈᓐᓇᐅᑎᓄᑦ 
ᓇᖕᒥᓂᖁᑎᒥᓂ. ᓂᐅᕕᖅᑎᓂᒃ ᑎᑎᕋᖅᓯᒪᔪᑕᖃᕐᓂᐊᖅᑐᖅ ᐊᑐᓂᑦ 25-ᓂ ᓄᓇᕗᒻᒥ ᓄᓇᓕᖕᓂ (ᐊᓯᐊᒍᑦ 
ᐸᕐᓇᑕᐅᓯᒪᓂᐊᖅᑐᑦ ᓄᓇᓕᖕᓄᑦ ᓯᓚᑖᓃᑦᑐᓄᑦ ᓄᓇᕗᑦ). ᓂᐅᕕᖅᑏᑦ ᐃᓚᒋᔭᐅᔪᓐᓇᖅᑐᑦ ᐊᑕᐅᓯᐅᖏᑦᑐᒥ 
ᓄᓇᓕᖕᓂ). 

2.2 ᒥᑭᓂᖅᐹᕆᔪᓐᓇᖅᑕᖓ ᐊᑐᕆᐊᓕᖕᓂᒃ ᓂᐅᕕᕐᕕᐅᒍᓐᓇᖅᑐᓄᑦ 
 
ᓂᐅᕕᕐᕕᐅᒍᓐᓇᖅᑎᑕᐅᔪᖅ ᐊᑐᖅᑕᐅᒍᓐᓇᖅᑐᖅ ᐅᑯᑎᒎᓇ ᒥᑭᓂᖅᐹᖓᒍᑦ ᒪᓕᑦᓯᒪᑉᐸᑦ: 
 

a) ᐃᓄᐃᑦ ᓇᖕᒥᓂᖁᑎᖓᓂᒃ ᑎᑎᕋᖅᑕᐅᓯᒪᓗᓂ ᑐᙵᕕᒃᑯᓐᓂ; 
b) ᐃᓚᐅᑎᑦᓯᓗᓂ ᓇᖕᒥᓂᖁᑎᒥᒍᑦ ᓂᐅᕕᕐᕕᐅᖃᑦᑕᕐᓗᓂ ᑐᕋᐃᓐᓇᖅᑐᒥ ᓂᐅᕕᕆᐊᖅᑕᖅᑐᓄᑦ/ᓂᐅᕕᖅᑎᓄᑦ 

ᓄᓇᕗᒻᒥ. 
c) ᑕᑯᑦᓴᒃᑯᑦ ᓴᖅᑭᐅᒪᓂᖃᕐᓗᓂ ᐊᑕᐅᓯᑐᐊᒥᐅᒍᓐᓇᖅᑐᖅ ᓄᓇᕗᑦ ᓄᓇᓕᖓᓂ ᐊᒻᒪᓗ ᓄᓇᓕᖕᓄᑦ 

ᐃᓱᒪᒋᔭᐅᓯᒪᓗᓂ. “ᑕᑯᑦᓴᒃᑯᑦ ᓴᖅᑭᐅᒪᓂᖅ” ᑐᑭᓕᒃ ᐊᓪᓚᕝᕕᒃ, ᑕᑯᑦᓴᐅᑎᑦᓯᕕᒃ ᐅᕝᕙᓘᓐᓃᑦ ᓂᐅᕕᕐᕖᑦ 
ᓂᐅᕕᖅᐸᑦᑐᒧᑦ ᕿᒥᕐᕈᕕᑦᓴᐅᓗᓂ, ᓇᓗᓇᐃᖅᑕᐅᓯᒪᓗᓂ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᖅᑕᐅᒍᓐᓇᕐᓗᓂ 
ᓂᐅᕕᐊᑦᓴᓚᑦᑖᖏᓐᓂᒃ. 

d) ᐱᔪᒪᓂᖃᕐᓗᓂ ᑲᔪᓯᑎᑦᓯᒍᓐᓇᕐᓗᓂᓗ ᑐᙵᕕᒃᑯᑦ ᐊᑐᖅᑕᐅᖁᔭᖏᓐᓂᒃ ᐱᔪᓐᓇᖅᑎᑦᓯᓂᕐᒧᑦ 
ᐅᓂᒃᑳᓕᐅᕐᓂᒧᓪᓗ ᐊᑐᖅᑕᐅᒋᐊᓕᖕᓂᒃ ᐅᖃᐅᓯᐅᔪᓂᒃ ᐊᑖᓃᑦᑐᓂ. 

 
ᓴᖅᑭᑕᐅᑉᐸᑦ ᓂᐅᕕᖅᑎᐅᑉ ᓇᖕᒥᓂᖁᑎᖓᓄᑦ, ᓂᐅᕕᕈᓐᓇᐅᑎ ᐊᓯᔾᔨᖅᑕᐅᒍᓇᕐᓗᓂ ᓂᐅᕕᕐᕕᖕᒥᒃ ᐊᐅᒃᑕᔫᒧᑦ 
ᐅᕝᕙᓘᓐᓃᑦ ᓂᐅᕕᕈᓐᓇᐅᑕᐅᓗᓂ. ᐊᐅᒃᑕᔫᖅ ᓂᐅᕕᕈᓐᓇᐅᑎᓘᓐᓃᑦ ᐊᑐᐃᓐᓇᐅᒋᐊᓕᒃ ᓂᐅᕕᕈᑕᐅᓗᓂ 
ᓂᐅᕕᐊᑦᓴᓂᒃ ᐃᕐᖐᓐᓇᖅ. 
 
ᓂᐅᕕᕈᓐᓇᐅᑎᒥᒃ ᐊᑐᕈᓐᓇᖅᑐᑐᐊᑦ ᓂᐅᕕᕆᐊᖅᑐᒧᑦ ᑐᓂᔭᐅᓯᒪᔪᒥᒃ ᓄᓇᓖᓐᓇᕐᓂ (ᑐᓂᔭᐅᓯᒪᔫᑉ ᐊᑎᖓ ᐊᒻᒪᓗ 
ᓄᓇᓕᒃ ᓇᓗᓇᐃᖅᑕᐅᓯᒪᓂᐊᖅᑐᖅ ᓂᐅᕕᕈᓐᓇᐅᒻᒥ), ᐊᒻᒪᓗ ᐊᑐᖅᑕᐅᒍᓇᖏᑦᑐᖅ ᐊᓯᐊᓄᑦ ᑭᓇᑐᓐᓇᕐᒧᑦ 
ᐅᕝᕙᓘᓐᓃᑦ ᐊᓯᐊᓂ ᓄᓇᓕᖕᓂ. 
 
ᑐᓂᓯᓯᒪᔪᓄᑦ ᐱᓇᓱᐊᕈᑕᐅᓯᒪᔪᓂ, ᐊᒥᓲᑐᐃᓐᓇᕆᐊᓕᒃ ᓂᐅᕕᕐᕕᐅᒍᓐᓇᖅᑐᑦ ᓂᐅᕕᖅᑎᓂ ᑎᑎᕋᖅᓯᒪᔪᓂ 
ᐊᑕᐅᓯᕐᒥ ᓄᓇᓕᖕᒥ. 
 
ᓄᓇᓕᓐᓂ ᐊᑕᐅᓯᖅᑕᖃᖏᑉᐸᑦ ᐱᔪᓐᓇᖅᑎᑕᐅᔪᒥᒃ ᐃᓄᐃᑦ ᓇᖕᒥᓂᖁᑎᖓᓂᒃ ᓂᐅᕕᖅᑎᓂ ᑎᑎᕋᖅᓯᒪᔪᓂ , 
ᐊᓯᖏᑦ ᓇᖕᒥᓂᖁᑎᓖᑦ ᐃᓚᒋᔭᐅᖁᔭᐅᔪᓐᓇᖅᑐᑦ. 
 
ᖃᐅᔨᒪᒋᑦ  
 

a) ᑖᓐᓇ ᐅᓇᒻᒥᓴᐅᑕᐅᖏᒻᒪᑦ ᐱᔪᒐᖅᓴᐅᑎᒧᑦ − ᓂᐅᕕᖅᑎᓕᒫᑦ ᒪᓕᑦᓯᒪᔪᑦ ᒥᑭᓂᖅᐹᓂ ᐊᑐᕆᐊᓕᖕᓄᑦ 
ᐊᖏᖅᑕᐅᓯᒪᓂᐊᖅᑐᑦ. 

b) ᒪᓕᑦᓯᒪᓗᑎᒃ a) ᖁᓛᓂ, ᐱᓇᓱᐊᕈᑏᑦ ᑲᒪᒋᔭᐅᑲᐅᑎᒋᓂᐊᖅᑐᑦ ᑐᓂᔭᐅᓯᒪᓕᑐᐊᖅᐸᑕ ᐸᕐᓇᕕᑦᓴᖏᓐᓂᒃ 
ᐱᕕᑦᓴᖃᑦᓯᐊᖁᓪᓗᒋᑦ ᓂᐅᕕᖅᑎᓄᑦ. 

c) ᑐᙵᕕᒃᑯᑦ ᒥᑦᓴᐅᓴᒍᑎᑦᓴᖃᓚᐅᖏᑦᑐᑦ ᓇᓗᓇᐃᕆᓗᑎᓪᓘᓐᓃᑦ ᐊᖏᓂᖅᐹᒥᒃ ᒥᑭᓂᖅᐹᒥᓪᓘᓐᓃᑦ 
ᖃᑦᓯᐅᓂᖏᓐᓂᒃ ᓂᐅᕕᕈᓐᓇᐅᑏᑦ ᓴᖅᑭᖅᑕᐅᓂᐊᖅᑐᑦ ᓂᐅᕕᖅᑎᒧᑦ. 

 
2.3 ᒥᑦᓴᐅᓴᒍᑏᑦ ᐱᓕᕆᕕᑦᓴᓄᑦ ᑭᒡᓕᓕᐊᖑᓯᒪᔪᓂᒃ ᐅᓂᒃᑳᓕᐅᕐᓂᒧᓪᓗ 
 
ᓂᐅᕕᕈᓐᓇᐅᑎ ᐱᒋᐊᕐᓂᐊᖅᑐᖅ ᐊᑐᐃᓐᓇᐅᓗᓂ ᒪᐃ 20, 2026 (ᓂᕈᐊᖅᐸᒌᕐᓂᖅ), ᐊᒻᒪᓗ ᐊᑐᖅᑕᐅᒍᓐᓇᓕᕐᓗᓂ 
ᓴᖅᑭᖅᑕᐅᒍᓐᓇᕐᓂᖓ ᓇᖕᒥᓂᖁᑎᓐᓄᑦ ᑐᖔᓂ ᔫᓂ 30, 2026 (ᐊᑕᖏᖅᑐᖅ) ᐊᓯᔾᔨᖅᑕᐅᓂᖓ ᓂᐅᕕᕐᕕᖕᒧᑦ 
ᐊᐅᑦᑕᔫᒧᑦ ᐅᕝᕙᓘᓐᓃᑦ ᓂᐅᕕᕈᓐᓇᕈᑎᒧᑦ. 
 
ᓂᐅᕕᖅᑏᑦ ᐊᑐᕆᐊᖃᖅᑎᑕᐅᓂᐊᖅᑐᑦ ᐅᑯᓂᖓ ᓇᓗᓇᐃᖅᓯᒍᑎᓂᒃ ᐊᒻᒪᓗ ᐅᓂᒃᑳᓕᐅᕐᓂᕐᒧ ᐊᑐᖅᑕᐅᒋᐊᓕᖕᓂᒃ 
 

• ᖃᐅᔨᒋᐊᖅᑕᐅᓂᖓ ᓇᓗᓇᐃᒃᑯᑕᖓ ᐊᑎᖓᓄᑦ ᓂᐅᕕᕈᓐᓇᐅᑦ ᑐᓂᔭᒥᓂᐅᒐᓗᐊᕐᒪᖔᖅ ᓂᐅᕕᕆᐊᖅᑐᒧᑦ. 

• ᑎᑎᕋᖅᑕᐅᖃᑦᑕᕐᓗᑎᒃ ᐊᑎᖏᑦ ᓂᐅᕕᕆᐊᖅᑐᓕᒫᑦ ᓂᐅᕕᕈᓐᓇᐅᒻᒧᑦ. 
• ᖃᐅᔨᒋᐊᖃᑦᑕᕕᑦᓴᑦ ᐊᑏᑦ ᑕᒪᐃᓐᓄᑦ ᓂᐅᕕᕆᐊᖅᑐᓄᑦ ᐊᑐᖅᑐᓄᑦ ᓂᐅᕕᕈᓐᓇᐅᒻᒥᒃ. 
• ᔭᒐᔾᔭᐃᖅᓯᕕᖕᒦᑎᑦᓯᓂᖅ ᓂᐅᕕᕈᓐᓇᐅᑎᓂᒃ ᓄᐊᑕᐅᓯᒪᔪᓂᒃ. 
• ᐅᑎᖅᑎᑦᓯᓂᖅ ᓂᐅᕕᕈᓐᓇᐅᑎᓂᒃ ᐃᓚᖃᕐᓗᑎᒃ ᑎᑎᕋᖅᑕᐅᓯᒪᔪᓂᒃ ᑐᙵᕕᒃᑯᓐᓄᑦ 

ᑕᒻᒪᖅᓯᒪᔪᖅᓯᐅᖅᑎᓄᑦ ᖃᐅᔨᓴᖅᑕᐅᒍᑎᒃᓴᖏᓐᓄᑦ ᑭᖑᓂᐊᓂ ᔫᓂ 30, 2026. 

ᓂᐅᕕᖅᑏᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᑐᕆᐊᓕᖕᓂᒃ ᐊᑭᓕᖅᑕᐅᓂᐊᖅᑐᑦ ᑐᙵᕕᒃᑯᓐᓂᒃ 30 
ᐅᓪᓗᐃᑦ ᓈᑉᐸᑕ. 
 
3.0 ᐊᑐᖅᑕᐅᒋᐊᓖᑦ ᑭᓱᑐᐃᓐᓇᐃᑦ ᐱᓇᓱᐊᖅᓯᒪᔪᓄᑦ  
 
3.1 ᑐᓂᔭᐅᔪᑦ ᐊᒻᒪᓗ ᖃᐅᔨᒋᐊᕈᑎᑦ  
 
ᐱᓇᓱᐊᕈᒪᔪᑦ ᑎᒥᐅᔪᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᑐᓂᓯᒍᓐᓇᖅᑐᑦ ᖃᕆᓴᐅᔭᒃᑯᑦ ᓇᓕᖅᑲᓂᒃ ᐱᓇᓱᐊᕈᑎᖓᑕ 
ᑭᖑᓂᐊᓂᐅᖏᑦᑐᖅ ᖃᐅᔨᓴᐅᑦ 5 ᐅᓐᓄᓴᒃᑯᑦ ᑲᓇᓐᓇᕐᒥ ᐄᑉᕈ 17, 2026 ᐅᕗᖓ ᑐᕌᕈᒻᒧᑦ: 
 

ᐅᕗᖓ: ᑕᔅᑎᓐ ᕗᕆᑦᓚᓐ, ᐊᐅᓚᓂᐅᔪᓂᒃ ᐊᐅᓚᑦᓯᔨᒻᒪᕆᒃ  
ᐃᕐᖐᓐᓈᕈᑖ: contracts@tunngavik.com 

 
ᑐᑭᓯᒋᐊᕈᑎᓕᒫᑦ ᑖᑦᓱᒧᖓ RFP ᑎᑎᖅᑲᒃᑰᕆᐊᓖᑦ ᐊᒻᒪᓗ ᐊᐅᓪᓚᖅᑎᑕᐅᓗᑎᒃ contracts@tunngavik.com 
ᑐᖔᓂ ᖃᐅᔨᓴᐅᑦ 5 ᐅᓐᓄᓴᒃᑯᑦ ᑲᓇᓐᓇᕐᒥ ᐄᑉᕈ 16, 2026. 

ᐱᓇᓱᐊᕈᑏᑦ ᐊᐅᓪᓚᖅᑎᑕᐅᖁᔭᐅᔪᑦ ᑐᖏᑲᓪᓚᖓᓂ ᒪᑐᕕᑦᓴᖓᑕ. ᑐᙵᕕᒃᑯᑦ ᐊᖏᔾᔮᖏᑦᑐᑦ ᐊᑭᓖᑎᑕᐅᓂᕐᒧᑦ 
ᐅᑎᖅᑎᑦᓯᓇᓱᐊᖅᑐᓂᒃ, ᐊᔪᐃᓐᓇᖅᑐᓂᒃ ᐅᕝᕙᓘᓐᓃᑦ ᐊᓯᐊᒍᑦ ᑲᒪᒋᔭᐅᔪᓂᒃ ᖃᓄᑐᐃᓐᓇᖅ ᐱᔾᔪᑎᖃᕐᓗᑎᒃ 
ᐃᕐᖐᓐᓈᖅᑕᐅᑎᒃᑰᕈᓐᓇᖏᑲᓪᓚᑉᐸᑕ, ᐊᑕᖏᙱᑉᐸᑕ ᑐᓂᔭᐅᒋᐊᓖᑦ, ᑐᓂᔭᐅᔪᑦ ᑭᖑᓂᐊᒍᑦ ᐅᖃᐅᓯᐅᓯᒪᔪᖅ 
ᒪᑐᕕᑦᓴᖓ ᐃᑲᕐᕋᖓ ᐅᓪᓗᖓᓗ, ᐅᕝᕙᓘᓐᓃᑦ ᐊᓯᖏᓐᓂᒃ ᐱᔾᔪᑎᖃᕐᓗᑎᒃ. 
 
ᑐᙵᕕᒃᑯᑦ ᐃᓱᒪᔾᔮᖏᑦᑐᑦ ᑐᑦᓯᕋᐅᑎᓂᒃ ᑐᓂᔭᐅᔪᓂᒃ ᑭᖑᓂᐊᒍᑦ ᒪᑐᕕᑦᓴᖓᑕ. 
 
3.2 ᒪᓕᒋᐊᓖᑦ ᐊᐅᓚᑦᓯᔾᔪᑏᓪᓗ 
 
(a) ᑐᙵᕕᒃᑯᑦ ᐱᔪᓐᓇᐅᑎᓖᑦ ᓄᖅᑲᑎᑦᓯᓂᕐᒥᒃ ᑖᑦᓱᒥᖓ RFP ᖃᖓᑐᐃᓐᓇᖅ ᐊᒻᒪᓗ ᑐᓂᓯᒃᑲᓂᕐᓗᑎᒃ 

ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ ᖃᓄᑐᐃᓐᓇᖅ, ᐊᑭᓖᑎᑕᐅᓂᖃᙱᓪᓗᑎᒃ, ᐊᒻᒪᓗ ᐱᓇᓱᐊᖅᑐᖅ 
ᐊᑭᓖᑎᑦᓯᒍᓐᓇᖏᑦᑐᖅ ᑐᙵᕕᒃᑯᓐᓂᒃ ᐅᑎᖅᑎᑦᓯᖁᔨᓗᓂ ᓄᖅᑲᖅᑎᑕᐅᓂᖓᓄᑦ ᐅᕝᕙᓘᓐᓃᑦ 
ᑐᓂᐅᔭᒃᑲᓂᕐᓂᖓᓄᑦ RFP. 

 
(b) ᑐᓂᔭᐅᔪᑦ ᑐᑦᓯᕋᐅᑏᑦ ᐋᖅᑭᒋᐊᖅᑕᐅᒍᓐᓇᖅᑐᖅ ᑐᖔᓂ ᒪᑐᕕᑦᓴᖓᑕ ᐅᕝᕙᓘᓐᓃᑦ ᓴᒃᑯᑕᐅᓯᒪᔪᑦ 
ᑎᑎᖅᑲᒃᑯᑦ ᖃᐅᔨᒃᑲᐃᓯᒪᓗᑎᒃ ᑐᙵᕕᒃᑯᓐᓄᑦ ᖃᖓᑐᐃᓐᓇᖅ ᑐᖔᓂ ᐊᖏᖅᑕᐅᓯᒪᓂᖓᑕ. ᑕᒪᕐᒥᒃ ᐱᓇᓱᐊᖅᑐᑦ 
ᖃᐅᔨᒃᑲᖅᑕᐅᓂᐊᖅᑐᑦ ᑐᓂᔭᐅᓯᒪᒻᒪᖔᑕ ᐋᒡᒐᓘᓐᓃᑦ ᕿᓚᒥᐅᓂᖅᐹᒃᑯᑦ ᐊᔪᕐᓇᕈᓐᓃᑐᐊᖅᐸᑦ. 
 
(c) ᑐᙵᕕᒃᑯᑦ ᕿᐱᓗᒍᓐᓇᖅᑐᑦ ᐱᓇᓱᐊᕈᑎᒥᒃ ᑭᐅᓯᒪᙱᓐᓂᖓᓄᑦ ᑐᓂᓯᓯᒪᙱᓐᓂᖓᓄᑦ ᑕᒪᐃᓐᓂᒃ 

ᖃᐅᔨᒪᔭᐅᒋᐊᓕᖕᓂᒃ ᑐᑦᓯᕌᖑᓯᒪᔪᓂᒃ RFP−ᑯᑦ, ᐅᕝᕙᓘᓐᓃᑦ ᓴᒃᑯᐃᓗᑎᒃ ᓈᖕᒪᖏᓐᓂᕋᖅᑕᐅᔪᓂᒃ 
ᑐᙵᕕᒃᑯᓐᓂᒃ, ᐃᓱᒪᖅᓲᑎᒋᑦᓯᐊᕐᓗᓂᐅᒃ, ᓱᓇᒃᑯᑖᖑᙱᓐᓂᖓᓂᒃ. ᑐᙵᕕᒃᑯᑦ ᖃᐅᔨᒋᐊᕐᕕᖃᕈᓐᓇᖅᑐᑦ 
ᐱᓇᓱᐊᖅᓯᒪᔪᒥᒃ  ᖃᖓᑐᐃᓐᓇᖅ ᑐᓂᓯᓯᒪᓕᖅᐸᑦ ᐱᓇᓱᐊᕈᑎᒋᓯᒪᔭᒥᓂᒃ ᓇᓗᓇᐃᖅᓯᒋᐊᒃᑲᓐᓂᕆᐊᖃᓂᕐᒧᑦ 
ᖃᐅᔨᒪᔭᐅᒋᐊᓕᖕᓂᒃ ᑖᒃᑯᓇᓃᑦᑐᓂᒃ ᐱᓇᓱᐊᕈᑎᖏᓐᓂ. 

 
(d) ᑐᙵᕕᒃᑯᑦ ᐊᑭᓕᖅᓱᐃᔾᔭᖏᑦᑐᑦ ᐸᕐᓇᓂᕐᒧᑦ ᑭᒡᒍᑎᓂᒃ ᑖᑦᓱᒧᖓ RFP−ᒧᑦ. ᐊᑭᓕᕆᐊᓕᓕᒫᑦ ᑲᒪᒋᔭᐅᔪᒧᑦ 
ᐱᓇᓱᐊᖅᑐᒧᑦ ᑕᕝᕙᙶᖅᓯᒪᔪᑦ ᐱᓇᓱᐊᖅᓯᒪᔪᒥᒃ. 

mailto:contracts@tunngavik.com
mailto:contracts@tunngavik.com

(e) ᑖᓐᓇ RFP ᐊᑭᑦᑐᕋᐅᑎᒍᑕᐅᖏᑦᑐᖅ. ᑐᙵᕕᒃᑯᑦ ᐊᖏᕈᑎᖃᕆᐊᑐᙱᑦᑐᑦ ᑐᑦᓯᕋᐅᑎᓂᒃ ᐅᕝᕙᓘᓐᓃᑦ 
ᑐᑦᓯᕋᐅᒻᒥᒃ ᐊᑦᓯᓂᖅᐹᒥᒃ ᐊᑭᖓᓂᓪᓘᓐᓃᑦ. 
 
(f) ᑳᓐᑐᓛᒃ ᑐᓂᔭᐅᔪᖅ ᑕᕝᕘᓇ RFP−ᑯᑦ, ᑐᓂᔭᐅᓂᐊᖅᑐᖅ ᐱᓇᓱᐊᖅᑐᒧᑦ ᑭᐅᑦᑕᓯᐊᕐᓂᖅᐹᒧᑦ ᐊᒻᒪᓗ 
ᑐᑦᓯᕋᐅᑎᖓ ᓈᖕᒪᓈᖅᓯᒪᓂᖅᐹᖅ ᐊᑭᖓᓄᑦ ᓇᓗᓇᐃᖅᑕᐅᓗᓂ ᑐᙵᕕᒃᑯᓐᓂᒃ ᐃᓱᒪᖅᓲᑕᐅᓗᓂ. 
ᐱᓇᓱᐊᖅᑐᖅ “ᑭᐅᑦᑕᓯᐊᖅᑐᖅ” ᒪᓕᑦᓯᐊᓂᖅᐹᖅ ᐊᑐᖅᑕᐅᒋᐊᓕᖕᓂᒃ ᑖᒃᑯᓇᓂ RFP ᐊᒻᒪᓗ ᐱᓕᕆᐊᒃᓴᒥᒃ 
ᐊᐅᓚᑦᓯᒍᓐᓇᓯᐊᖅᑐᖅ RFP−ᒦᑦᑐᓂᒃ. 
 
(g) ᐋᔩᕋᕈᑕᐅᓂᖓ ᓴᒃᑯᑕᐅᓂᖓᓗ ᑎᑎᕋᖅᓯᒪᔪᒥ ᐊᖏᕈᒻᒥ ᑐᙵᕕᒋᔭᐅᒋᐊᓕᒃ ᑳᓐᑐᓛᓕᐅᕐᓂᕐᒧᑦ. 

ᐱᓇᓱᐊᖅᑐᖅ ᑎᒍᒥᐊᕆᐊᓕᒃ ᒪᓕᒐᖅᑎᒍᑦ ᓈᖕᒪᓯᐊᖅᑐᓂᓪᓗ ᐱᔪᓐᓇᐅᑎᓂᒃ ᐱᔪᓐᓇᕈᑕᐅᔪᓂᓪᓘᓐᓃᑦ 
ᖃᓄᑐᐃᓐᓇᖅ ᑖᒃᑯᓇᓂ RFP ᑳᓐᑐᓛᒃ ᐊᑎᓕᐅᖅᑕᐅᒐᓱᐊᕐᓂᖓᓂ. 

 
(h) ᑳᓐᑐᓛᒃ ᐃᓗᓕᖃᕐᓂᐊᖅᑐᖅ ᑖᒃᑯᓇᙶᖅᑐᓂᒃ ᒪᓕᒋᐊᓕᖕᓂᒃ RFP−ᒥᒃ, ᐊᖏᖅᑕᐅᓯᒪᓂᖓᓂᒃ ᑐᑦᓯᕋᐅᑦ, 
ᐊᒻᒪᓗ ᐊᓯᖏᓐᓂᒃ ᒪᓕᒋᐊᓕᖕᓂᒃ ᑕᒪᐃᓐᓄᑦ ᐊᖏᕈᑕᐅᒋᐊᓕᒃ, ᓴᖅᑭᕋᓗᐊᖅᐸᑦ ᐊᖏᖅᑕᐅᓯᒪᔪᒥᒃ ᑐᑦᓯᕋᐅᒻᒥᒃ 
ᐅᕝᕙᓘᓐᓃᑦ ᐋᔩᕋᕈᑎᓃᙶᖅᓯᒪᔪᓂᒃ. ᑐᙵᕕᒃᑯᑦ ᐱᔪᓐᓇᐅᑎᓖᑦ ᐋᔩᕋᕈᑎᖃᕐᓂᕐᒥᒃ ᐋᖅᑭᒋᐊᕈᑕᐅᔪᒪᔪᓂᒃ 
ᐱᓇᓱᐊᖅᑐᒧᑦ ᑐᓂᓯᓯᒪᔪᒧᑦ ᐱᓇᓱᐊᕈᑎᒥᓂᒃ. 
 
(i) ᓈᖕᒪᖏᑦᑐᖅᑕᖃᖅᐸᑦ ᑖᑦᓱᒧᖓ RFP ᐊᒻᒪᓗ ᑳᓐᑐᓛᓕᐊᖑᔪᒥᒃ, ᑳᓐᑐᓛᒃ ᓵᙱᓂᖅᓴᐅᓂᐊᖅᐳᖅ. 
 
(j) ᖃᐅᔨᓴᖅᑏᑦ ᑲᑎᒪᔨᕋᓛᖏᑦ ᕿᒥᕐᕈᔨᐅᓂᐊᖅᑐᑦ ᑐᑦᓯᕋᐅᑎᓂᒃ. ᑐᙵᕕᒃᑯᑦ ᐱᔪᓐᓇᐅᑎᓖᑦ ᐃᓘᓐᓈᓄᑦ 
ᓇᓗᓇᐃᕆᓂᕐᒥᒃ ᐱᔪᓐᓇᕋᓗᐊᕐᒪᖔᖅ ᐱᓇᓱᐊᖅᑐᖅ. ᑐᙵᕕᒃᑯᑦ ᐋᔩᕋᖃᑎᖃᕆᐊᑐᖏᑦᑐᑦ ᐱᓇᓱᐊᖅᑐᒥᒃ 
ᐃᓱᒪᓕᐅᕈᑎᓂᒃ ᐱᓇᓱᐊᕈᑎᓕᐊᖑᓯᒪᔪᓄᑦ. 
 
(k) ᑐᙵᕕᒃᑯᑦ ᐊᑐᖁᔨᔪᑦ ᐃᓄᐃᑦ ᐱᖁᑎᖏᓐᓂᒃ, ᐱᔨᑦᓯᕈᑎᓂᒃ, ᐃᖅᑲᓇᐃᔭᖅᑎᓂᒃ ᐱᓕᖕᒪᒃᓴᐅᑎᓂᓪᓗ 
ᐃᓄᓐᓂᒃ ᐱᓕᕆᔪᑦᓴᓂᒃ ᖃᐅᔨᓴᖅᑕᐅᓂᖏᓐᓂ ᐱᓇᓱᐊᕈᑕᐅᔪᑦ. ᑎᑎᕋᖅᓯᒪᔪᑦ ᐊᖏᖅᑕᐅᓯᒪᔪᑦ ᐃᓄᐃᑦ 
ᑎᒥᖁᑎᖏᑦ ᑕᑯᔭᐅᔪᓐᓇᖅᑐᑦ ᑐᙵᕕᒃᑯᑦ ᐃᑭᐊᖅᑭᕕᖓᓂ ᐅᕝᕙᓘᓐᓃᑦ ᐱᔭᐅᔪᓐᓇᖅᑐᑦ ᑐᙵᕕᒃᑯᑦ ᑎᒥᐅᔪᓄᑦ 
ᑎᑎᕋᕐᕕᖓᓂᒃ. 
 
(l) ᑐᑦᓯᕋᐅᑦ ᐊᒻᒪᓗ ᐃᓚᓕᐅᔾᔭᐅᓯᒪᔪᑦ ᑎᑎᖅᑲᑦ ᑐᓂᔭᐅᓯᒪᔪᑦ ᐱᓇᓱᐊᖅᑐᒧᑦ ᓇᖕᒥᓂᖁᑎᑖᕆᓂᐊᖅᑕᖏᑦ 
ᑐᙵᕕᒃᑯᑦ ᐊᒻᒪᓗ ᐅᑎᖅᑎᑕᐅᔾᔮᖏᑦᑐᑦ. 
 
4.0 ᑐᑦᓯᕋᐅᓯᐅᖅᑐᓄᑦ ᐊᑐᖅᑕᐅᒋᐊᓖᑦ  
 
ᑐᑦᓯᕋᐅᑎᓃᒋᐊᓖᑦ ᖃᐅᔨᑎᑦᓯᒍᑎᓕᒫᑦ ᐊᑐᖅᑕᐅᒋᐊᓖᑦ ᐊᑖᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᒍᓐᓇᖁᓪᓗᒋᑦ. 
 
4.1 ᑐᑦᓯᕋᐅᓯᐅᖅᑑᑦ ᖃᐅᔨᒪᓂᖓ ᐱᓕᕆᓯᒪᓂᖓᓗ  
 

(a) ᓇᓗᓇᐃᖅᓯᓂᖅ ᑎᒥᐅᔪᒧᑦ ᐊᑐᖅᑕᐅᓯᒪᔪᑦ ᓂᐅᕕᕐᓂᕐᒧᑦ (ᐊᖏᓂᖅᐹᖃᕐᓗᓂ: 2 ᒪᑉᐱᒑᒃ) 
 
ᑐᑦᓯᕋᐅᑎᓂᒃ ᓇᓗᓇᐃᖅᓯᒪᒋᐊᓖᑦ ᑐᑦᓯᕋᐅᓯᐅᖅᑑᑉ ᐊᐅᓚᑦᓯᒍᓐᓇᕐᓂᖓ ᐊᑦᑐᐊᔪᓄᑦ ᐱᓕᕆᐊᒧᑦ/ᐱᔨᑦᓯᕈᑎᒧᑦ, 
ᐃᓚᒋᔭᐅᓗᑎᒃ ᑖᒃᑯᑑᖏᑦᑑᒐᓗᐊᑦ: 

• ᓇᐃᓈᖅᓯᒪᔪᑦ ᐃᓘᓐᓈᓂᒃ ᑕᑯᒋᐊᕈᑏᑦ ᑐᑦᓯᕋᐅᓯᐅᖅᑑᑉ ᐊᐅᓚᑦᓯᒍᓇᕐᓂᖓᓂᒃ ᓇᓗᓇᐃᖅᓯᒪᓗᓂ 
ᖃᑦᓯᓂᒃ ᐊᕐᕌᒍᓂᒃ ᓇᖕᒥᓂᖃᓕᕐᒪᖔᖅ; ᖃᓄᐃᑦᑑᓂᖏᑦ ᐊᑐᕋᑦᓴᑦ; ᐊᒻᒪᓗ ᖃᓄᐃᑦᑑᓂᖏᑦ 
ᐃᑲᔪᖅᑕᐅᖃᑦᑕᖅᓯᒪᔪᑦ ᑐᑦᓯᕋᐅᓯᐅᖅᑐᒧᑦ ᐱᔨᑦᓯᕈᑎᖏᓐᓄᑦ; ᐊᒻᒪᓗ 

• ᖃᑦᓯᐅᓂᖏᑦ ᑐᑦᓯᕋᐅᓯᐅᖅᑑᑉ ᐱᓕᕆᐊᒻᒪᕆᓐᓂᒃ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓂᓪᓗ 
ᐱᓕᕆᑎᑦᓯᖃᑦᑕᖅᓯᒪᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᓪᓗᓂ ᐃᑲᔪᖅᑎᒋᖃᑦᑕᖅᓯᒪᔭᖏᑦ 
ᐊᑐᐃᓐᓇᐃᑦ ᐱᔨᑦᓯᕈᓐᓇᓂᕐᒧᑦ ᑖᑦᓱᒧᖓ ᐱᓕᕆᐊᒧᑦ; 

(b) ᓇᓗᓇᐃᕐᓯᓂᖅ ᑭᓇᑐᐃᓐᓇᕐᒧᑦ ᐱᓕᕆᖃᑎᒌᑦᑐᓄᓪᓘᓐᓃᑦ ᖃᐅᔨᒪᓃᑦ ᐱᓕᓯᒪᓃᓪᓗ 
(ᐊᖏᓂᖅᐹᖃᕐᓗᓂ 2 ᒪᑉᐱᒑᒃ ᐱᓕᕆᖃᑎᒌᑦᑐᓂᒃ) 

 
ᑐᑦᓯᕋᐅᒻᒥ ᓇᓗᓇᐃᖅᓯᒪᒋᐊᓕᒃ ᑐᙵᕕᒋᔭᐅᔪᑦ ᐃᓚᒋᔭᐅᔪᓄ ᐱᓇᓱᐊᖅᑐᓂᒃ ᐱᓕᕆᖃᑎᒌᓂᒃ, ᐃᓚᒋᔭᐅᓗᑎᒃ 
ᐱᓇᓱᐊᒐᖏᑦ ᐱᓕᕆᐊᒃᓴᖏᓪᓗ, ᖃᐅᔨᒪᓂᖏᑦ, ᐊᑐᖅᓯᒪᓂᖏᑦ ᐊᔪᙱᔾᔪᑎᒋᔭᖏᓪᓗ, ᐊᒻᒪᓗ ᑐᓂᓯᒍᓐᓇᓂᕐᒥᒃ 
ᐱᓕᕆᐊᖑᔭᕆᐊᓕᖕᓂᒃ. 
 

(c) ᓇᓗᓇᐃᖅᓯᓂᖅ ᐱᓕᕆᐊᖑᖃᑦᑕᖅᓯᒪᔪᓂᒃ  

ᑐᑦᓯᕋᐅᒻᒥ ᓇᓗᓇᐃᖅᓯᒪᒋᐊᓖᑦ ᐱᓕᕆᐊᖑᓯᒪᔪᓕᒫᑦ ᑐᑦᓯᕋᐅᓯᐅᖅᑐᒧᑦ ᐱᓕᕆᐊᖑᓯᒪᔪᑦ ᐊᔾᔨᐸᓗᖏᑦ 
ᐱᓕᕆᐊᖑᒋᐊᓖᑦ ᐊᐱᖅᑯᑕᐅᔪᒧᑦ ᐅᕝᕙᓘᓐᓃᑦ ᐃᑲᔪᖅᑕᐅᓯᒪᔪᑦ ᐊᔾᔨᐸᓗᖏᑦ ᑐᙵᕕᒃᑯᓐᓄᑦ ᓴᖅᑭᔮᖅᑎᑦᓯᔪᑦ 
ᑐᑦᓯᕋᐅᓯᐅᖅᑑᑉ ᐊᑐᖅᓯᒪᔭᖏᓐᓂᒃ ᐊᔪᙱᔾᔪᑎᖏᓐᓂᓪᓗ ᑖᒃᑯᓄᙵᖓᔪᑦ ᐱᓕᕆᐊᖑᒋᐊᓕᖕᓄᑦ. 
 
ᐱᓕᕆᖃᑦᑕᖅᓯᒪᓃᑦ ᐃᑲᔫᑎᔪᑦ ᑭᓯᐊᓂ ᐊᑐᕆᐊᑐᙱᑦᑐᑦ ᐱᔪᓐᓇᕈᑕᐅᔪᒧᑦ. 
 
4.2 ᐱᓕᕆᐊᖑᓂᖓ 
 
ᑐᑦᓯᕋᐅᑎᓃᒋᐊᓖᑦ ᑐᑭᓯᑎᑦᓯᒋᐊᕈᑏᑦ ᓇᐃᓈᖅᓯᒪᔪᑦ  
 

• ᖃᓄᖅ ᓇᖕᒥᓂᖁᑏᑦ ᒪᓕᒋᐊᓕᖏᓂᒃ ᒥᑭᓂᖅᐹᖓᓂᒃ ᑲᔪᓯᑎᑦᓯᓂᖏᑦ ᑎᑎᕋᖅᓯᒪᓂᖓᓂ 2.2; ᐊᒻᒪᓗ 
• ᓇᓗᓇᐃᕈᑏᑦ ᓇᖕᒥᓂᖁᑏᑦ ᑲᔪᓯᑎᑦᓯᓂᐊᕐᓂᖓᓂᒃ ᓇᓗᓇᐃᖅᓯᒍᑕᐅᒋᐊᓕᖕᓂᒃ ᐅᓂᒃᑳᓕᐅᕐᓂᒧᓪᓗ 

ᐊᑐᕆᐊᓕᖕᓂᒃ ᑎᑎᕋᖅᓯᒪᓂᖓᓂ 2.3. 

4.3 ᐃᖕᒥᒨᖓᔪᒥᒃ ᐊᑦᑑᒻᒪᑎᖃᕐᓂᕐᒧᑦ ᓈᖕᒪᖏᓪᓕᐅᕈᑎᖃᕐᓂᖅ  
 
ᑐᑦᓯᕋᐅᑏᑦ ᓴᖅᑮᓯᒪᒋᐊᓖᑦ ᐊᑐᓪᓚᑖᖅᑐᓂᒃ ᐅᕝᕙᓘᓐᓃᑦ ᓈᖕᒪᖏᓪᓕᐅᕈᑕᐅᒍᓐᓇᖅᑐᓂᒃ ᐃᖕᒥᒨᖓᔪᓂᒃ. ᑐᙵᕕᒃᑯᑦ 
ᐊᑐᐊᒐᖏᑦ ᐊᔪᖅᑎᑦᓯᔪᑦ ᐃᓚᒋᔭᐅᔪᓂᒃ ᓇᖕᒥᓂᕆᓗᒋᑦ ᑐᙵᕕᒃᑯᑦ ᑲᑎᒪᔨᖏᓐᓂᒃ, ᐊᖓᔪᖅᑲᐅᑎᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓂᒃ ᓇᖕᒥᓂᖁᑕᐅᔪᒥᒃ ᑳᓐᑐᓛᒃᓯᓂᕐᒥᒃ ᓇᖕᒥᓂᖅ ᑎᒍᓯᔾᔪᑎᒃᓴᒥᓂᒃ, ᐊᒻᒪᓗ ᐊᑐᐊᒐᕐᓂᒃ 
ᓇᓗᓇᐃᖅᓯᒪᔪᖅ “ᐃᓚᖏᑦ” ᑭᒃᑰᒻᒪᖔᑕ. ᖃᐅᔨᒋᐊᕐᕕᒋᒃᑭᑦ contracts@tunngavik.com ᑐᑭᓯᒋᐊᒃᑲᓂᕐᓗᑎᒃ 
ᓇᖕᒥᓂᖁᑎᖃᕈᕕᑦ (ᐃᓚᒋᔭᐅᓗᓂ ᐃᓚᐃᓐᓇᖓᓂᒃ ᓇᖕᒥᓂᖁᑎᖃᕐᓂᖅ) ᑳᓐᑐᓛᒃᑕᐅᓂᐅᓴᔪᒧᑦ ᐊᒻᒪᓗ ᐃᓚᖃᖅᐸᑦ 
ᑐᙵᕕᒃᑯᓐᓂ ᑲᑎᒪᔨᐅᖃᑕᐅᔪᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ. 

